
Arian
1 Timotheus 6:10
-  Mae ariangarwch wrth wraidd pob math o ddrygioni. Ac mae rhai pobl, yn eu hawydd i wneud arian, wedi crwydro oddi wrth y ffydd, ac achosi pob math o loes a galar iddyn nhw eu hunain.
1 Timotheus 6:17
-  Dywed wrth bobl gyfoethog y byd hwn i beidio bod yn falch, a hefyd i beidio meddwl fod rhywbeth sydd mor ansicr â chyfoeth yn bodloni. Duw ydy’r un i ymddiried ynddo. Mae’n rhoi popeth sydd ei angen arnon ni, i ni ei fwynhau.
Mathew 6:19

-  "Peidiwch casglu trysorau i chi’ch hunain yn y byd yma. Mae gwyfyn a rhwd yn gallu eu difetha, ac mae lladron yn gallu dod â’u dwyn.
Mathew 6:24

-  "Does neb yn gallu gweithio i ddau feistr gwahanol ar yr un pryd. Mae un yn siŵr o gael y flaenoriaeth ar draul y llall. Allwch chi ddim bod yn was i Dduw ac i arian ar yr un pryd.
1 Ioan 3:17

-  Os oes gan rywun ddigon o arian ac eiddo, ac yn gweld fod brawd neu chwaer mewn angen, ac eto’n dewis gwneud dim byd i'w helpu nhw, sut allwch chi ddweud fod cariad Duw yn rhywun felly?
1 Corinthiaid 16:1-3
-  I droi at yr arian sy’n cael ei gasglu i helpu pobl Dduw: Gwnewch beth ddwedais i wrth eglwysi Galatia i'w wneud. 2 Bob dydd Sul dylai pob un ohonoch chi roi arian o'r neilltu, faint bynnag mae'ch incwm chi'n ei ganiatáu, fel bydd dim rhaid casglu’r cwbl gyda’i gilydd pan ddof i acw. 3 Wedyn, pan gyrhaedda i bydda i'n ysgrifennu llythyrau yn awdurdodi’r rhai fyddwch chi'n eu dewis i fynd â’ch rhodd i Jerwsalem.
Luc 3:11

-  Atebodd Ioan, "Os oes gynnoch chi ddwy gôt, rhowch un ohonyn nhw i berson tlawd sydd heb un o gwbl. A gwnewch yr un fath gyda bwyd."
Actau 9:36

-  Yna yn Jopa, roedd disgybl o'r enw Tabitha (Dorcas fyddai ei henw mewn Groeg). Roedd hi bob amser wedi gwneud daioni a helpu pobl dlawd,
Actau 10:2

-  Roedd e a’i deulu yn bobl grefyddol a duwiol; roedd yn rhoi’n hael i’r Iddewon oedd mewn angen ac yn ddyn oedd yn gweddïo ar Dduw yn rheolaidd.
1 Corinthiaid 16:2
-  Bob dydd Sul dylai pob un ohonoch chi roi arian o'r neilltu, faint bynnag mae'ch incwm chi'n ei ganiatáu, fel bydd dim rhaid casglu’r cwbl gyda’i gilydd pan ddof i acw.
1 Timotheus 5:8
-  Mae unrhyw un sy’n gwrthod gofalu am ei berthnasau, yn arbennig ei deulu agosaf, wedi troi cefn ar y ffydd Gristnogol. Yn wir mae person felly yn waeth na’r bobl sydd ddim yn credu.
Luc 16:11

-  Felly os dych chi ddim yn onest wrth drin arian, pwy sy’n mynd i ymddiried y gwir gyfoeth i chi?
1 Timotheus 5:18
-  Mae'r ysgrifau sanctaidd yn dweud, "Peidiwch rhwystro’r ychen sy’n sathru’r ŷd rhag bwyta," a hefyd "Mae gweithiwr yn haeddu ei gyflog."
Hebreaid 13:5

-  Peidiwch gadael i gariad at arian eich meddiannu chi! – byddwch yn fodlon gyda'r hyn sydd gynnoch chi. Wedi’r cwbl mae Duw ei hun wedi dweud, 
"Wna i byth eich siomi chi, 
na throi fy nghefn arnoch chi."
2 Brenhinoedd 4:7
-  Aeth i ddweud wrth y proffwyd beth oedd wedi digwydd.  Dywedodd wrthi, "Dos i werthu’r olew a talu dy ddyledion.  Wedyn cei di a dy feibion fyw ar yr arian fydd dros ben."
Rhufeiniaid 13:6-7
-  Dyna pam dych chi'n talu trethi hefyd – gweision Duw ydyn nhw, ac mae ganddyn nhw waith i’w wneud. 7 Felly talwch beth sy'n ddyledus i bob un – trethi a thollau. A dangoswch barch atyn nhw.
1 Corinthiaid 16:1-2
-  I droi at yr arian sy’n cael ei gasglu i helpu pobl Dduw: Gwnewch beth ddwedais i wrth eglwysi Galatia i'w wneud. 2 Bob dydd Sul dylai pob un ohonoch chi roi arian o'r neilltu, faint bynnag mae'ch incwm chi'n ei ganiatáu, fel bydd dim rhaid casglu’r cwbl gyda’i gilydd pan ddof i acw.
2 Corinthiaid 9:7
-  Dylai pob un ohonoch chi roi o’i wirfodd, dim yn anfodlon neu am fod pwysau arnoch chi. Mae Duw'n mwynhau gweld pobl sydd wrth eu boddau yn rhoi.

